
R E P U B L I K A   E   S H Q I P Ë R I S Ë
MINISTRIA E INFRASTRUKTURËS
DHE ENERGJISË
AUTORITETI KOMBËTAR PËR SIGURINË
DHE EMERGJENCAT NË MINIERA

RREGULLORE E BRENDSHME
“MBI PËRCAKTIMIN E RREGULLAVE DHE PROÇEDURËS PËR ZBATIMIN E UNIFIKUAR TË ORARIT DITOR FLEKSIBËL TË PUNËS, NË AUTORITETIN KOMBËTAR PËR SIGURINË DHE EMERGJENCAT NË MINIERA”
Në zbatim të ligjit nr. 7961, date 12.07.1995 “Kodi i Punës së Republikës së Shqipërisë”, ndryshuar me ligjin nr. 8085, datë 13.3.1996; nr. 9125, datë 29.7.2003; nr. 10.053, datë 29.12.2008; nr. 136/2015, datë 5.12.2015; nr. 91/2024, datë 26.7.2024) dhe Vendimit të Këshillit të Ministrave nr. 568, datë 6.10.2021 “Për miratimin e rregullave dhe kohëzgjatjen e punës dhe të pushimit, orët shtesë dhe kompensimin e tyre në institucionet e administrates shtetërore, institucionet e pavarura dhe organet e vetqeverisjes vendore”, i ndryshuar me Vendimin nr. 530, date 01.08.2024, si dhe të urdhërit të brendshëm nr. 408, date 27.09.2024, nr. 2068 prot “Per krijimin e komisionit për hartimin e rregullores mbi kohëzgjatjen dhe orarit ditor fleksibël të punës, në Autoritetin Kombëtar për Sigurinë dhe Emergjencat në Miniera;
a. Me qëllim rregullimin e kohëzgjatjes së kohës së punës dhe orarit të punës, si një koncept i ri, i orarit ditor fleksibël të punës
b. Rritjen e motivimit të burimeve njerëzore dhe inkurajimin e një mjedis pune që i përgjigjet nevojave të punonjësve për një balancim më të mire të punës dhe jetës private;
c. Zbatimin e unifikuar të orarit ditor fleksibël të punës në institucionet e administrates shtetërore; 

Komisioni për hartimin e rregullores mbi kohëzgjatjen dhe orarit fleksibël të punës harton këtë rregullore të brendshme, e cila përcakton objektin e veprimtarisë së tij, si dhe vendosjen e disa rregullave të hollësishme të cilat duhet të ndiqen nga nëpunësit civilë/punonjësit administrativ, gjatë orarit zyrtar të punës dhe zbatimin e kohëzgjatjes së kohës së punës. 
Objekti i veprimtarisë së këtij komisioni është përshkrimi i metodologjisë në përcaktimin e rregullave dhe proçedurës nëpërmjet një proçesi të strukturuar, me qëllim zbatimin e unifikuar të orarit ditor fleksibël të punës, në Autoritetin Kombëtar për Sigurinë dhe Emergjencat në Miniera.

[bookmark: _GoBack]Komisioni do të veprojë në bashkëpunim të ngushtë me eprorët direkt të nëpunësve civilë/punonjësve administrativ, si dhe me njësinë e administrimit të burimeve njerëzore, me qëllim që të aplikohet orari ditor fleksibël, në Autoritetin Kombëtar për Sigurinë dhe Emergjencat në Miniera, pas propozimit të secilit punonjës, përcaktimin e grafikut e orarit ditor fleksibël të punës së të punësuarve në drejtoritë respektive. 
Puna për realizimin me sukses të objektivit të këtij komisioni do të përqendrohet në këtë metodologji, të cilat janë të detyrueshme për t`u zbatuar nga të gjithë nëpunësit civilë/punonjësit administrativ të institucionit:
1. Kohëzgjatja ditore e orarit të punës mbetet e pandryshuar në çdo rast,
E hënë – e enjte: 8 ore e 30 minuta
E premte: 6 orë
2. Fasha orare e detyruar për të gjitha punonjësit për të qenë prezent në postet e punës është 09:30 deri në 15:30.
3. Në çdo rast, orari ditor i fillimit të punës nuk mund të jetë më herët se ora 07:30, ndërsa orari ditor i përfundimit të punës nga e hëna në të enjte, nuk mund të jetë më vonë se ora 18:00, dhe ditën e premte, jo më vonë se ora 15:30.
4. Me qëllim aplikimin e orarit ditor fleksibël, institucionet e administrates shtetërore, pas propozimit të secilit punonjës, përcaktojnë grafikun e orarit ditor fleksibël të punës së të punësuarve në Autoritetin Kombëtar për Sigurinë dhe Emergjencat në Miniera. Orari fleksibël i propozuar edhe i dakordësuar caktohet në mënyrë konstante dhe mund te rishikohet me kërkesë.
5. Grafiku për Autoritetin Kombëtar për Sigurinë dhe Emergjencat në Miniera hartohet nga çdo Drejtori respektive dhe pas miratimit dorëzohet në personin e ngarkuar për menaxhimin e burimeve njerëzore, e cila duhet të marrë masa për hartimin e grafikut përmbledhës dhe miratimin e tij nga Titullari i Institucionit.
6. Grafiku për institucionin hartohet mbi nevojën e njësisë organizative me qëllim moscënimin e mbarëvatjes së punës, natyrën e detyrave/përgjegjësive që ushtrojnë të punësuarit, impaktin në ecurinë e punës në rastet kur puna kryhet në grup.
7. Grafiku përmbledhës i orarit ditor fleksibël të punës për Autoritetin Kombëtar për Sigurinë dhe Emergjencat në Miniera miratohet nga Titullar i Institucionit.
Për hartimin e grafikut të orarit ditor fleksibël të punës ndiqen hapat e mëposhtëm:
1. Punonjësi paraqet propozimin e tij drejtuar eprorit direkt me orarin e propozuar.
2. Eprori miraton grafikun e orarit fleksibël për njësinë organizative përkatëse bazuar në kërkesat e paraqitura nga të punësuarit në varësi të tij. Në miratimin/refuzimin e kërkesës së të punësuarit, eprori direkt mbështetet në kriteret e përcaktuara në në këtë rregullore.
3. Në kuadër të hartimit të grafikut, eprori direkt shqyrton me përparësi kërkesat e të punësuarve, të cilët:
· I përkasin kategorisë së personave me aftësi ndryshe ose ata që vuajnë nga patologji të ndryshme, 
· Kanë në kujdestari fëmijë deri në moshën 14 vjeç.
4. Njësia e Burimeve Njerëzore harton grafikun e përgjithshëm të orarit ditor fleksibël të punës për institucionin, pas marrjes së propozimit nga eprorët direkt.
5. Brënda 2 ditëve nga paraqitja e propozimeve nga eprorët direkt, njësia e menaxhimit të burimeve njerëzore i paraqet për miratim grafikun e përgjithshëm/përmbledhës për institucionin. 
6. Aplikimi i orarit ditor fleksibël të punës monitorohet nga Njësia Përgjegjesë e Burimeve Njerëzore dhe i raportohet eprorit direkt të të punësuarit në mënyrë periodike ose sipas kërkesës së këtyre të fundit. Monitorimi do të realizohet nëpërmjet regjistrit të hyrjeve dhe daljeve nga institucioni.
7. Grafiku i orarit fleksibël të institucionit për secilën nga drejtoritë respective dhe për institucionin mund të rishikohet me kërkesë të eprorit përkatës për shkaqe të lidhura me krietert e parashikuara në këtë rregullore ose pas vlerësimit të kërkesës së punonjësit përkatës kërkues. 
Dispozitat e kësaj rregulloreje, janë të detyrueshme për t’u zbatuar nga komisioni i hartimit të rregullores, si dhe nga nëpunësit civilë/punonjësit administrative të institucionit, të cilët duhet të njihen me këtë rregullore, nëpërmjet njësisë së administrimit të burimeve njerëzore, me qëllim që të mundësohet zbatimi i rregullave të vendosura në të, nga ana e tyre.
Rregullorja hyn në fuqi në ditën e miratimit nga titullari i institucionit. Veprimi në kundërshtim me rregulloren, përbën shkak për fillimin e procedimit disiplinor ndaj nëpunësit civil/punonjësit administrative.

